
 নৰৰূপে বৰদোৱাত জন্ম নাৰায়ণ,

 গহীন গম্ভীৰ যাৰ দেহৰ গঠন।

 হাস্যবদনে যাৰ মধুৰ বচন,

 পাপ নাশ হয় যাক কৰিলে স্মৰণ।

৪১। মূল ঘোষাঃ-

 বসুদেৱক অৰ্পণ কৰে চেনেহৰ ভগিনী।

 মাথে তুলি ভগ্নীসহ চলে মহামানী॥

 অ’ দৈৱ বাণী শুনিলে হঠাতে,

 প্ৰাম যাইব কংসতোৰ, অষ্টম পুত্ৰ হাতে॥

পদঃ- কংসৰাজে দৈব বাণী শুনে আকাশত,

 ৰথত বসিয়া ৰাজা হৈলন্ত উদ্ধত।

 দৈব বাণী কেন মতে কৰিব খণ্ডন,

 বসুদেৱ দৈৱকীক কৰিলে বন্ধন।

 অন্ধ কাৰ কাৰাগাৰে ৰাখে বন্দী কৰি,

 যত পুত্ৰ জন্ম হৈব মাৰিব আচাৰি।

 ছয় গুটি পুত্ৰ কংসে মাৰিল আছাৰি,

 অৱশেষে জন্ম লৈল মুকুণ্ড মুৰাৰী।

 নিজ কৰ্মদোষে তোৰ ভাগ্যৰ লিখন,

 দৈববাণী তোৰ কংস নহ’ব খণ্ডন।

 বসুদেৱ দৈৱকী নোহে প্ৰান বৈৰী,

 বিনা দোষে কিয় কংস ৰাখ বন্দী কৰি।

